Cefnogi Pobl
Adroddiad Gwerthuso
Enw’r darparwr:  



Cymdeithas Tai Newydd 
Enwau’r prosiectau sydd wedi’u cynnwys:   
Arthur Davies Court
Copperfield Court
Ellis Fisher Court
Gwyn James Court
Philippa Freeth 
Tŷ Cerrig
Cyfeiriad y prosiect:  



Tŷ Cadarn
5 Village Way
Tongwynlais
Caerdydd
CF15 7NE
Dyddiad: 
27/06/2025






Tîm Cefnogi Pobl:


jesymons@valeofglamorgan.gov.uk 

CYFLWYNIAD
Diben yr adroddiad hwn yw galluogi’r Awdurdod Lleol i werthuso effeithlonrwydd y gwasanaeth cymorth yn seiliedig ar y meini prawf canlynol: 
· Mae'r gwasanaeth yn cyflawni canlyniadau llwyddiannus yn unol ag egwyddorion y Grant Cymorth Tai
· Mae’r gwasanaeth yn cyflawni canlyniadau sy’n ataliol ac yn rhoi gwerth da am arian 
· Mae’r gwasanaeth yn cyfrannu at amcanion cyffredinol yr Awdurdod Lleol a Llywodraeth Cymru 
TROSOLWG 
CYFLWYNIAD / DOGFENNAETH BRAWF
1. CYD-DESTUN STRATEGOL / CYFRANNU AT GANLYNIADAU STRATEGOL
2. COST-EFFEITHIOL / ARIANNOL
3. HYRWYDDO DIOGELWCH PERSONOL A CHYMUNEDOL
4. HYRWYDDO ANNIBYNIAETH A RHEOLAETH
5. HYRWYDDO IECHYD A LLES
6. SICRHAU CYFRANOGI AC YMGYNGHORI
7. DIOGELU
8. GWERTHUSO ANSAWDD I SICRHAU Y GALL Y GWASANAETH GYFLAWNI CANLYNIADAU 
9. ADBORTH GAN Y DEFNYDDWYR GWASANAETH/STAFF/RHANDDEILIAID
11. CRYNODEB/CASGLIADAU
STRWYTHUR YR ADRODDIAD
	PROSIECT

	Arthur Davis Court - Y Barri   
Copperfield Court - Y Barri 
Elis Fisher Court - Y Barri 
Gwyn James Court - Penarth 
Philippa Freeth - Y Barri 
Tŷ Cerrig - Y Barri

	CYFEIRIAD

	Tŷ Cadarn
5 Village Way
Tongwynlais
Caerdydd
CF15 7NE

	RHEOLWR

	Alan Evans


	NIFER YR UNEDAU 

	Arthur Davies Court - 30 (21 uned a ariennir gan CP) 
Copper Field Court  - 15 (12 uned a ariennir gan CP) 
Ellis Fisher Court     - 35 (30 uned a ariennir gan CP)
Gwyn James Court  - 25 (20 uned a ariennir gan CP) 
Philippa Freeth        - 46 (37 uned a ariennir gan CP)
Tŷ Cerrig                 - 12 (10 Uned a ariennir gan CP) 

	MATH O BROSIECT

	Gwasanaeth larwm brys o fewn cynlluniau llety gwarchod i'r rheini dros 55 oed. 

	DYDDIAD YR YMWELIAD(AU) DILYSU AR Y SAFLE 

	Arthur Davis Court - Y Barri – 01/04/2025
Elis Fisher Court - Y Barri – 04/03/2025
Gwyn James Court - Penarth – 11/03/2024
Philippa Freeth - Y Barri – 25/03/2025
Tŷ Cerrig - Y Barri - 01/04/2025
 

	DYDDIAD Y GWERTHUSIAD CYNTAF 

	04/03/2025

	ENW / SWYDD Y SWYDDOG CP

	Jessica Symons 

	DYDDIAD YR ADRODDIAD 

	


CYFLWYNIAD
Mae Gwasanaeth Larwm Cymdeithas Tai Newydd yn darparu larwm brys 24 awr i breswylwyr mewn tai gwarchod i breswylwyr sy'n dymuno parhau i fyw'n annibynnol yn eu cartrefi eu hunain. Mae'r holl fflatiau yn hunangynhwysol, gyda chordiau tynnu, unedau wal a  
larwm gwddf brys ym mhob eiddo sy'n gysylltiedig â'r Swyddog Byw’n Annibynnol sy'n gweithio o ddydd Llun i ddydd Gwener 9am – 5pm.   
Mae'r larwm wedi'i gysylltu'n uniongyrchol â Chanolfan Alwadau Teleofal Caerdydd os nad yw’r Swyddog Byw’n Annibynnol ar gael. Ar gyfer eiddo lle nad yw Swyddog Byw’n Annibynnol wedi'i leoli ynddo, byddai'r larwm yn mynd yn syth i'r Ganolfan Alwadau Teleofal.   
Dyma'r pedwerydd adroddiad gwerthuso Cymdeithas Tai Newydd dan Cefnogi Pobl. Cynhaliwyd gwerthusiad Cymdeithas Tai Newydd ym mis Ionawr 2019. 
Fel rhan o’r broses werthuso, cyflwynwyd dogfennaeth baratoadol. Er mwyn galluogi gwerthusiad cynhwysfawr, gofynnwyd am dystiolaeth ategol ychwanegol hefyd. Mae’r adroddiad hwn yn nodi’r casgliadau am ansawdd y gwasanaeth ar sail gwybodaeth fonitro flaenorol yn ogystal â’r gwerthusiad ei hun.
O fewn y gwerthusiad hwn, rhoddwyd pwyslais ar y canlyniadau sydd wedi'u cyflawni drwy archwilio'r effaith y mae'r gefnogaeth wedi'i chael ar ddefnyddwyr gwasanaeth. Mae materion polisi a gweithdrefnol wedi cael sylw lle maent yn effeithio ar ansawdd neu ddiogelwch y gwasanaeth.  
Gwerthoedd Cymdeithas Tai Newydd:
· Gonestrwydd- Rydym yn onest, yn agored ac yn deg wrth ymdrin â phobl a sefydliadau partner. Rydym yn parchu cyfrinachedd a'r angen i ddiogelu data sensitif. Rydyn ni eisiau i bobl fod yn ymwybodol o'r penderfyniadau rydyn ni'n eu gwneud, a’u deall, a’n bod yn atebol am ein gweithredoedd. Rydym yn cyflawni hyn trwy hysbysu ein rhanddeiliaid yn gyson, yn rheolaidd ac yn llawn. 
· Galluogi- Mae ein gwasanaethau yn grymuso ein tenantiaid i allu cynnal eu tenantiaethau a'u cymunedau, ac i ddatblygu a thyfu.  Ein nod yw galluogi ein staff i ddarparu'r gwasanaeth gorau y gallant, ac i dyfu a datblygu eu gyrfaoedd eu hunain. Ein nod yw galluogi ein rhanddeiliaid i gyflawni eu huchelgeisiau. 
· Arloesol- Ein nod yw cyflawni rhagoriaeth ym mhopeth a wnawn. Rydym yn addasu ac yn ymateb yn gyflym ac yn achub ar bob cyfle i ddysgu o brofiad. Rydym yn ymddiried yn ein staff ac yn annog syniadau newydd, gan alluogi staff i geisio gwella gwasanaethau. 
· Tosturiol- Rydym yn cydnabod pan fydd pobl yn dioddef ac yn cymryd camau i helpu. Rydyn ni eisiau helpu ein gilydd, tenantiaid a chymunedau. Rydyn ni'n gwrando ar yr hyn sydd gan bawb i'w ddweud. Rydyn ni'n garedig. 
· Canolbwyntio ar bobl- Rydym yn cydnabod ac yn canmol perfformiad da. Rydym yn ymgysylltu â staff, tenantiaid a rhanddeiliaid, yn gwrando arnynt, ac yn dysgu oddi wrthynt. Rydym yn cofleidio amrywiaeth a chynhwysiant 
Gweledigaeth Cymdeithas Tai Newydd erbyn 2027:
· Twf- Wedi cynyddu nifer y tai rhent cymdeithasol gan 600. Wedi ystyried cyflwyno rhaglen grant effeithiol at gyfer tai nad ydynt yn rhai cymdeithasol. Strategaeth ariannu a fydd yn cefnogi'r dyheadau datblygu. Wedi sicrhau bod gennym ddigon o staff gyda'r sgiliau, yr wybodaeth a'r cymhwysedd cywir i gyflawni dyheadau ein Cynllun Corfforaethol. 
· Cynaliadwyedd- Wedi cynnal hyblygrwydd o leiaf 20% yn erbyn cyfamod y sicrwydd llog tynnaf. Wedi cynnal hyblygrwydd o leiaf 5% yn erbyn y cyfamod geriad tynnaf. Wedi cyllidebu ar gyfer gwarged gweithredol o 30% wrth osod cyllideb flynyddol. Wedi cyhoeddi adroddiad i ddangos ein heffeithiau amgylcheddol, cymdeithasol a llywodraethu. Wedi sicrhau y bydd pob cartref newydd yn garbon niwtral, a bydd 30% o gartrefi presennol Newydd yn garbon niwtral. Bydd dros 95% o denantiaethau yn para mwy na 3 blynedd i leihau methiant tenantiaeth. Roedd dros 90% o denantiaid yn fodlon â’u cymdogaeth fel lle i fyw ynddo.
· Diogelwch- Dim eiddo ag unrhyw fater cydymffurfio heb ei gyflawni. 99% o waith brys wedi'i gwblhau ar amser. 98% o atgyweiriadau wedi'u cwblhau'n gywir y tro cyntaf. Nid oedd unrhyw ddigwyddiadau adroddedig. Wedi cwblhau'r holl hyfforddiant gloywi Iechyd a Diogelwch blynyddol. Ni chafwyd unrhyw achosion o doriadau diogelwch data. Ni chollwyd data tenantiaid neu staff oherwydd ymosodiadau seiber. Ni chafwyd unrhyw ddigwyddiadau yn arwain at gyhuddiadau o ddynladdiad corfforaethol. Ni chafwyd unrhyw achosion o doriadau rheoliadau ariannol na rheolau sefydlog.
· Cymorth- Wedi sicrhau bod boddhad tenantiaid sy'n defnyddio gwasanaethau cymorth a gwasanaethau byw'n annibynnol dros 90%. Wedi sicrhau bod boddhad staff rheng flaen â gwasanaethau cymorth o Gyllid, Marchnata, Technoleg Gwybodaeth ac Adnoddau Dynol dros 90%. Wedi sicrhau bod Grŵp Newydd yn ennill gwobr aur ar gyfer Buddsoddwyr mewn Pobl. Wedi sicrhau bod Grŵp Newydd yn cael canlyniad Cwmnïau Gorau 3*. Wedi cynnal adolygiad strategol o'r ddarpariaeth o gymorth tenantiaeth. Wedi gweithredu diwylliant Dulliau Adferol yn llawn ar draws y sefydliad.
· Gwasanaethau Ardderchog - Wedi cyflawni boddhad cyffredinol o dros 90% gyda 60% yn "Fodlon Iawn". Wedi cynnal boddhad uchel o ran perthnasoedd â thri phartner allweddol Awdurdod Lleol Newydd. Wedi cyflawni statws rheoleiddio "Gwyrdd" mewn Llywodraethu a Hyfywedd Ariannol. Wedi cynnal adolygiad strategol i wella ein dulliau o ymgysylltu â thenantiaid. Wedi cyflawni dros 80% o foddhad gyda "Pa mor fodlon ydych chi bod Newydd yn gwrando ar eich safbwyntiau ac yn gweithredu arnynt?" Wedi ennill gwobr Ansawdd mewn Cydraddoldeb ac Amrywiaeth Tai Pawb. Wedi dod yn fwy cynrychioliadol ar lefel Bwrdd a staff. 
DOGFENNAETH BRAWF
	1. Cyd-destun Strategol / Cyfrannu at Ganlyniadau Strategol 

	Gwasanaeth Larwm Brys
Unedau
Arthur Davies Court
30  
Copperfield Court
15  
Ellis Fisher Court
35  
Gwyn James Court
25  
Phillipa Freeth Court
46  
Tŷ Cerrig
12  
Grŵp cleientiaid a rhif E – Person hŷn sy'n agored i niwed: E13
Nifer yr Unedau – 163
Mae mynediad at y gwasanaeth hwn trwy Homes4U.
A yw’r gwasanaeth yn bodloni anghenion pobl sy'n agored i niwed? 
· Mae gan y gwasanaeth nodau ac amcanion clir a chyfredol
· Mae’r wybodaeth mapio anghenion ym Mro Morgannwg yn adlewyrchu’r galw am y gwasanaeth
· Mae'r gwasanaeth yn strategol berthnasol i'r Grant Cymorth Tai a chafwyd tystiolaeth o ddarparu cymorth cysylltiedig â thai yn ystod yr adolygiad hwn 
· Dangosodd cyfweliadau tenantiaid fod defnyddwyr larymau yn teimlo'n ddiogel ac yn fwy annibynnol oherwydd y gwasanaeth larwm  
· Dangosodd cyfweliadau tenantiaid fod defnyddwyr larymau yn hapus yn eu llety presennol ac yn teimlo eu bod yn cael eu cefnogi gan eu Swyddogion Byw’n Annibynnol.
Mae’r amcan hwn wedi’i gyflawni’n llawn
A yw perfformiad y cynllun yn foddhaol, gan gynnwys cydymffurfiaeth dda â chontractau, defnydd/galw uchel, cydymffurfiaeth â meini prawf cymhwysedd a thystiolaeth dderbyniol o ganlyniadau cymorth?
· Mae Ffurflenni Monitro yn foddhaol 
· Mae rhestr aros ar gyfer y gwasanaeth drwy gynllun Homes4u
· Mae gan y darparwr hanes da o gydymffurfio â chontractau 
· Mae tenantiaid yn hapus â'r gefnogaeth y maent yn ei derbyn gan Newydd, ac wedi dweud eu bod yn teimlo fel bod eu Swyddogion Byw’n Annibynnol yn parchu eu preifatrwydd a'u hurddas. Cafwyd tystiolaeth o hyn trwy gyfweliadau tenantiaid.
Mae’r amcan hwn wedi’i gyflawni’n llawn
A yw’r cynlluniau’n dangos gwerth da am arian?
· Mae’r cynlluniau’n cymharu'n dda o’u meincnodi yn erbyn lefelau cyllido GCT cynlluniau tebyg eraill yn yr ardal
· Mae’r cynlluniau’n cymharu'n dda o’u meincnodi yn erbyn lefelau cyllid GCT cynlluniau tebyg eraill yn rhanbarth de Cymru.
Mae’r amcan hwn wedi’i gyflawni’n llawn
A yw’r gwasanaeth yn cyflawni blaenoriaethau lleol a chenedlaethol ar gyfer bodloni anghenion pobl sy'n agored i niwed? 
Mae’r gwasanaeth yn cyfrannu at/yn cyflawni blaenoriaethau mewn strategaethau a chynlluniau lleol: 
· Iechyd, Gofal Cymdeithasol a Lles
· Strategaeth Diogelwch Cymunedol
· Strategaeth Cam-drin Domestig
· Strategaeth Pobl Hŷn Bro Morgannwg 
· Strategaeth Dai Leol
Mae’r Gwasanaeth yn cyfrannu at y gwaith o gyflawni blaenoriaethau mewn strategaethau a chynlluniau lleol:
· Strategaeth Atal Trosedd
· Strategaeth Dai Genedlaethol ‘Gwella Bywydau a Chymunedau – Cartrefi yng Nghymru’
· Strategaeth Cyffuriau ac Alcohol
· Strategaeth Pobl Hŷn Cymru 2013 – 2023 (diweddarwyd Rhagfyr 2024) 
· Strategaeth Iechyd Meddwl y GIG 
· Rhaglen Gwella Bywydau Pobl ag Anableddau Dysgu 2018
· Cynllun Diogelwch Cymunedol 
· Deddf Gwasanaethau Cymdeithasol a Llesiant 2018
Mae’r amcanion hyn wedi’u cyflawni’n llawn
A yw’r cynllun yn addas at y diben ac a yw’n ystyried yr anghenion strategol ehangach a’r tueddiadau sy’n dod i’r amlwg ar gyfer y grŵp cleient?
· Mae canfyddiadau’r adolygiad diweddaraf o’r gwasanaeth GCT yn dangos bod y cynlluniau’n addas at y diben 
· Mae’r ymchwil diweddaraf yn dod i’r casgliad bod model darparu’r gwasanaeth yn foddhaol ar gyfer y grŵp cleient, ar bob lefel o angen
· Mae’r darparwr yn dangos ymwybyddiaeth o’i gyfeiriad strategol a’r gallu i gyflawni newid cadarnhaol.
Mae’r amcanion wedi’u cyflawni'n llawn. 
A yw’r gwasanaeth yn dangos ymrwymiad wrth wella parhaus ac arfer gorau? 
· Mae’r gwasanaeth yn gweithio o fewn amserlen unrhyw ofynion gwella parhaus a wnaed yn ystod yr adolygiad gwasanaeth a ddangosir yn ffurflen hunanasesu’r darparwr
· Cynhelir archwiliadau mewnol blynyddol lle mae gwelliannau yn cael eu nodi, a rhoddir cynlluniau ar waith ar gyfer gwella 
· Mae’r darparwr yn dangos arfer gorau ym meysydd cyflenwi gwasanaethau
· Mae'r darparwr wedi dangos tystiolaeth o welliant ac adolygiad gwasanaeth trwy lunio ffurflen/holiadur adborth i Denantiaid.   
Mae’r amcanion wedi’u cyflawni'n llawn. 


	


2. Cost-effeithiol / ariannol
	Crynodeb o’r Canfyddiadau 

	Mae gwasanaethau larwm Cymdeithas Tai Newydd yn darparu gwerth da am arian fel y'i meincnodir ar draws Bro Morgannwg. Mae lefel y cyllid gan Cefnogi Pobl yn debyg i Wasanaethau Larwm Brys tebyg eraill. 
Mae newidiadau tenantiaeth yn cael eu derbyn bob mis ar gyfartaledd.  
Rhoddodd Newydd ddadansoddiad llawn o gyllid y Gwasanaeth Larwm Brys i'r Tîm Cefnogi Pobl.  


	Casgliad ac Argymhellion 

	Mae Gwasanaethau Larwm Brys Cymdeithas Tai Newydd yn darparu gwasanaeth dibynadwy, cost-effeithiol ledled Bro Morgannwg, gan gefnogi unigolion i fyw mor annibynnol â phosib.
Amcan wedi'i gyflawni'n llawn.



3. Hyrwyddo Diogelwch Personol a Chymunedol
	Crynodeb o’r Canfyddiadau 

	Isod mae rhestr o Bolisïau a Gweithdrefnau a ddarperir gan Gymdeithas Tai Newydd i sicrhau Diogelwch Personol a Chymunedol: 
· Croeso i’ch Cartref Newydd
· Polisi Byw'n Annibynnol dyddiedig Chwefror 2023 y mae disgwyl iddo gael ei adolygu ym mis Chwefror 2025 
· Polisi Tai â Chymorth dyddiedig Ebrill 2023 y mae disgwyl iddo gael ei adolygu ym mis Mawrth 2025
· Polisi Diogelu dyddiedig Ionawr 2024 y mae disgwyl iddo gael ei adolygu ym mis Ionawr 2025
· Polisi Gwrth-dwyll dyddiedig Mai 2024 y mae disgwyl iddo gael ei adolygu ym mis Mai 2025
· Polisi Cydraddoldeb ac Amrywiaeth dyddiedig Mai 2023 y mae disgwyl iddo gael ei adolygu ym mis Mai 2025
· Polisi Gwrthlwgrwobrwyaeth a Gwrthlygredd dyddiedig Tachwedd 2023 y mae disgwyl iddo gael ei adolygu ym mis Awst 2025
· Llawlyfr Lles yn y Gwaith (yn cynnwys Gweithdrefn Diogelwch Tân a Pholisi Gweithio’n Unigol, Polisi Iechyd a Diogelwch) dyddiedig Chwefror 2024. 
Gofynnodd y Swyddog Monitro Contractau am y polisïau a'r gweithdrefnau canlynol; fodd bynnag, ni chyflwynwyd y rhain fel tystiolaeth:
· Polisi Troseddwyr Rhyw a Throseddwyr Peryglus 
Yn ystod y broses fonitro, siaradwyd â'r holl denantiaid y cynhaliwyd cyfweliad â nhw, ar sail gyfrinachol. Cadarnhaodd pob tenant fod eu system larwm yn weithredol 24 awr y dydd, 7 diwrnod yr wythnos. 
Mae tenantiaid yn derbyn uned larwm ar y wal, larwm gwddf cludadwy y gellir ei wisgo o amgylch eu gwddf neu arddwrn, a chordiau tynnu ym mhob ystafell y mae pob un ohonynt wedi'u cysylltu ag uned reoli ganolog. Mewn argyfwng, bydd y defnyddiwr gwasanaeth yn pwyso'r botwm larwm a fydd yn rhybuddio'r Swyddog Byw'n Annibynnol i ymateb i'r alwad. Os nad yw'r Swyddog Byw'n Annibynnol ar gael, mae'r larwm yn cael ei ailgyfeirio'n awtomatig i ganolfan alwadau Teleofal Caerdydd. Mae'r cynlluniau sy'n gweithredu gyda Swyddog Byw'n Annibynnol ar gael rhwng 9am a 5pm o ddydd Llun i ddydd Gwener fel rhan o'r contract, fodd bynnag, yn ystod cyfweliadau staff dangoswyd tystiolaeth mai dim ond o ddydd Llun i ddydd Mercher y mae Swyddog Byw’n Annibynnol ar gael yn Gwyn James Court, ac nad oes Swyddog Byw’n Annibynnol ar y safle ar ddydd Iau neu ddydd Gwener. Yn ystod y cyfnod y tu allan i oriau, ymdrinnir â galwadau brys gan ganolfan alwadau Teleofal Caerdydd.
Mae'r holl larymau tân wedi'u cysylltu â'r gwasanaeth larwm brys. 
Nododd adborth gan denantiaid a gafodd eu cyfweld, sydd wedi gorfod defnyddio'r larwm mewn argyfwng, eu bod yn hapus ag amser ymateb y Swyddog Byw’n Annibynnol/canolfan alwadau wrth ateb y larwm. Dywedodd tenantiaid hefyd eu bod yn teimlo'n ddiogel, gan wybod bod ganddynt y gwasanaeth mewn achos o argyfwng, a bod eu preifatrwydd a'u hurddas yn cael eu parchu bob amser.  
Yn ystod pob cyfweliad tenant cafodd y larymau eu profi gan Swyddogion Monitro Contractau Cefnogi Pobl. Canfuwyd bod yr holl larymau hyn mewn cyflwr da ac ymatebodd y gweithredwyr larymau i'r galwadau larymau mewn modd amserol.  
Mae pob aelod o staff yn cael larwm SOS y gallant ei wisgo o amgylch eu gwddf, oherwydd eu bod yn gweithio ar eu pennau eu hunain, a rhag ofn y bydd argyfwng. Os oes angen i staff bwyso'r larwm mae'n cael ei ateb gan ganolfan alwadau sy'n gofyn am fanylion yr argyfwng ac i wirio a yw'r Swyddog Byw’n Annibynnol mewn unrhyw berygl. Mae'r ganolfan alwadau wedyn yn gallu nodi lleoliad y person a chysylltu â'r gwasanaethau brys os oes angen. Gwelwyd tystiolaeth o hyn yn ystod y cyfweliadau staff. Yn ystod y cyfweliadau staff, dangoswyd nad oedd un o'r larymau SOS wedi bod yn gweithio ers sawl mis. Adroddwyd am hyn, ond nid yw'r larwm wedi'i drwsio, ac ni roddwyd un arall yn un ei le. Mae'n bwysig sicrhau bod yr holl larymau yn gweithio oherwydd rhesymau diogelwch, ac os ydynt wedi'u torri/wedi'u difrodi, eu bod yn cael eu trwsio/amnewid mewn modd amserol.


	Casgliad ac Argymhellion 

	· Mae polisïau a gweithdrefnau ar waith i sicrhau Diogelwch Personol a Chymunedol, ond ni ddarparwyd un i'r Swyddogion Monitro Contractau.   
· Roedd disgwyl i rai o'r polisïau a'r gweithdrefnau a ddarparwyd ar gyfer tystiolaeth, gael eu hadolygu. 
· Mae yna sawl dyfais larwm sy'n addas ar gyfer anghenion unigol.
· Mae'r gwasanaeth larwm yn cael ei ddarparu 24 awr y dydd, 7 diwrnod yr wythnos; pan nad yw Swyddogion Byw'n Annibynnol ar ddyletswydd, mae'r larwm yn cael ei gyfeirio at ganolfan alwadau Teleofal Caerdydd.
· Mae larymau tân wedi'u cysylltu â'r gwasanaeth larwm brys. 
· Roedd adborth gan denantiaid yn ystod y cyfweliadau yn gadarnhaol, a nodwyd eu bod yn teimlo'n fwy abl i fyw'n annibynnol oherwydd bod y gwasanaeth larymau yn y llety. 
· Mae gan staff larwm SOS mewn achos o argyfwng oherwydd eu bod yn gweithio’n unigol.
· Nid yw un o'r prosiectau, Gwyn James Court, wedi'i staffio ar ddydd Iau a dydd Gwener. 
Argymhelliad:
· Bod y polisi a'r weithdrefn sydd ar goll, y gofynnwyd amdanynt gan y Swyddog Monitro Contractau, yn cael eu cyflwyno i'w hadolygu.
· Bod yr holl bolisïau a’r gweithdrefnau yn cael eu hadolygu mewn modd amserol. 
· Sicrhau bod yr holl larymau SOS yn gweithio a'u bod yn cael eu gwirio'n rheolaidd am resymau diogelwch.
· Sicrhau bod gan bob cynllun staff ar y safle o ddydd Llun i ddydd Gwener 9am-5pm yn unol â'r contract. 



4. Hyrwyddo Annibyniaeth a Rheolaeth
	Crynodeb o’r Canfyddiadau 

	Cafodd sawl tenant eu cyfweld fel rhan o'r adolygiad. Cadarnhaodd pob tenant eu bod wedi gallu gweld yr eiddo cyn iddynt symud i mewn iddo. Cadarnhaodd pob tenant hefyd eu bod wedi cael disgrifiad llawn o'r gwasanaeth larwm a sut mae'n gweithio, a rhoddwyd cyfarwyddiadau iddynt a dangoswyd iddynt sut i ddefnyddio'r larwm mewn achos o argyfwng.  
Dywedodd tenantiaid eu bod yn teimlo'n fwy abl i fyw'n annibynnol o ganlyniad i gael y larwm yn eu heiddo mewn achos o argyfwng. Gwnaethant hefyd ddweud bod cael larwm y gallant ei wisgo hefyd yn fuddiol ar gyfer achosion lle nad oeddent yn gallu cyrraedd y larwm cordyn tynnu.  
Pan fydd tenantiaid yn symud i'w llety, maent yn derbyn Taflen Wybodaeth Croeso i'ch Cartref Newydd.  
Ar y daflen wybodaeth mae'n manylu: 
· Cofrestrwch i My Newydd yn www.mynewydd.co.uk Gallwch ddefnyddio'ch cyfrif i roi gwybod am unrhyw atgyweiriadau, i dalu rhent, ac i anfon neges atom, 24 awr y dydd
· Gallwch gysylltu â darparwyr nwy, trydan a dŵr i ddweud eich bod wedi symud i mewn
· Bydd angen trwydded deledu arnoch 
· Sicrhewch yswiriant cynnwys, nid yw ein hyswiriant ni yn cynnwys eich eiddo, dim ond yr adeilad 
· Sefydlwch ddull i dalu eich rhent, debyd uniongyrchol yw'r hawsaf
· Cadwch eich allweddi a'ch ffobiâu mynediad yn ddiogel, nid oes gennym unrhyw rai sbâr. Codir tâl arnoch os byddwch chi'n eu colli
· I gael rhagor o wybodaeth am ddiogelwch tân yn eich cartref, ewch i Newydd.co.uk 
· I ddarganfod beth rydyn ni'n ei wneud gyda'ch gwybodaeth bersonol, ewch i'n gwefan 
· Cyfrifoldebau fel tenant –  
· Rhaid i chi dalu eich rhent 
· Rhaid i chi ganiatáu i'r peirianwyr gwasanaeth nwy wasanaethu eich boeler yn flynyddol 
· Rhaid i chi gadw'ch cartref yn lân, yn daclus a heb sbwriel  
· Rhaid i chi roi gwybod i ni pan fo angen atgyweiriadau 
· Rhaid talu am unrhyw ddifrod a achosir gennych chi i'r eiddo 
· Rhaid i chi ymddwyn yn gyfrifol ac yn gyfreithlon yn eich cartref, a gwneud yn siŵr bod eich ymwelwyr yn ymddwyn yn yr un ffordd  
· Os ydych am gael anifail anwes, mae angen caniatâd gan Newydd arnoch
· Os ydych am redeg busnes o'ch cartref, rhaid i chi ofyn am ganiatâd yn gyntaf
· Os ydych am wneud newidiadau i'ch eiddo, rhaid i chi ysgrifennu atom am ganiatâd 
· Rhaid i chi roi gwybod i ni pwy sy'n byw yn eich cartref. Gallwch wneud hyn gan ddefnyddio My Newydd 


	Casgliad ac Argymhellion 

	· Cadarnhaodd tenantiaid eu bod wedi cael arddangosiad llawn ac esboniad ar sut i ddefnyddio'r larwm brys 
· Mae tenantiaid yn teimlo bod y gwasanaeth yn rhoi tawelwch meddwl iddynt a mwy o ddiogelwch i fyw'n fwy annibynnol 
· Mae pob tenant o Gymdeithas Tai Newydd yn cael Taflen Wybodaeth Croeso i'ch Cartref Newydd, sy'n cynnwys gwybodaeth werthfawr i'r tenantiaid gynnal eu tenantiaeth. Er iddynt gael yr wybodaeth hon, dywedodd rhai o'r defnyddwyr gwasanaeth nad oeddent yn gwybod sut i ddefnyddio cyfrifiadur/y rhyngrwyd, lle roedd hyn yn wir, dywedodd y tenantiaid eu bod yn gwybod y gallant siarad â'u Swyddog Byw'n Annibynnol, a byddai’n eu cynorthwyo os oes angen.  
Amcan wedi'i gyflawni'n llawn



5. Hyrwyddo Iechyd a Lles
	Crynodeb o’r Canfyddiadau 

	Dywedodd tenantiaid y cynhaliwyd cyfweliad â nhw eu bod i gyd yn dewis yr Alwad Gwasanaeth Lles bob bore, o ddydd Llun i ddydd Gwener, gan y Swyddog Byw'n Annibynnol.  
Cadarnhaodd Swyddogion Byw'n Annibynnol y cynhaliwyd cyfweliad â nhw, os yw larwm yn canu, mae'n cael ei ateb cyn gynted â phosib. Gofynnir i'r person sydd wedi seinio'r larwm beth sydd o'i le, os oes yna rywbeth o’i le, ac os nad oes ateb, bydd y Swyddog Byw'n Annibynnol yn mynd yn syth i'r fflat ac yn gadael ei hunan i mewn gyda'r brif allwedd. Mae'r argyfwng yn cael ei drin yn ôl y sefyllfa; mae gwasanaethau brys yn cael eu galw os oes angen. Mae teulu neu berson cyswllt brys yn cael eu hysbysu o'r argyfwng, oni bai ei fod yn cael ei fynegi'n ffurfiol gan y tenant nad yw hyn yn ei ddymuniad. Profodd y Swyddog Monitro Contract larymau'r rheini a gafodd eu cyfweld, i wirio'r amser ymateb, a gall gadarnhau eu bod wedi cael eu hateb mewn modd amserol. Pan gafwyd digwyddiad, cadarnhaodd staff Newydd eu bod yn trosglwyddo'r digwyddiad i'r Swyddogion Byw'n Annibynnol eraill i'w hysbysu os nad oeddent ar ddyletswydd, fel eu bod yn ymwybodol.
Cafodd aelodau staff y Ganolfan Alwadau Teleofal eu cyfweld hefyd fel rhan o'r adolygiad. Yn ystod y cyfweliadau, cadarnhaodd staff Teleofal eu bod hefyd yn monitro'r larymau yn ystod y cyfnod y tu allan i oriau, pan nad oes staff Newydd ar ddyletswydd, ac maent yn rhoi gwybod i staff Newydd am unrhyw ddigwyddiadau. Cadarnhaodd staff Teleofal hefyd pan fydd y larwm yn cael ei seinio, mae'n cael ei gofnodi ar eu cronfa ddata.  


	Casgliad ac Argymhellion 

	· Mae pob tenant yn cael cyfle i dderbyn yr alwad Gwasanaeth Lles
· Pan fydd y larwm brys yn cael ei actifadu, mae'n cael ei ateb cyn gynted â phosib ac yna cymerir y camau priodol  
· Mae staff Teleofal yn ateb unrhyw alwadau brys yn ystod y cyfnod y tu allan oriau Newydd 
· Mae staff Teleofal yn rhoi gwybod i Swyddogion Byw'n Annibynnol am ddigwyddiadau pan nad ydynt ar ddyletswydd 
· Mae teuluoedd neu gysylltiadau brys yn cael eu hysbysu o unrhyw ddigwyddiadau 
· Mae Teleofal yn cofnodi pob digwyddiad larwm ar eu cronfa ddata.  
Amcan wedi'i gyflawni'n llawn



6. Sicrhau Cyfranogiad
	

	Mae'r holl grwpiau cyfranogiad yn cael eu trefnu drwy'r Cynlluniau Tai Gwarchod ac nid ydynt wedi'u hariannu trwy gyllideb GCT. 
Cafwyd tystiolaeth trwy gyfweliadau staff a thenantiaid bod Newydd yn cynnal digwyddiadau cyfranogiad tenantiaid o fewn y cynlluniau ac o fewn y gymuned.  
Mae Newydd yn cynnal boreau brecwast wythnosol yn y cynlluniau lle gall tenantiaid ddod ynghyd yn yr ystafelloedd cymunedol ar gyfer brecwast a sgwrs â'i gilydd, ynghyd â'r Swyddog Byw'n Annibynnol. Mewn rhai o'r cynlluniau mae garddwyr brwd sy'n cynnal gweithgareddau garddio gyda thenantiaid eraill. Mae staff Newydd hefyd yn cynnal gweithgareddau tymhorol fel gwneud addurniadau Nadolig. Yn ogystal â gweithgareddau mewnol, mae Newydd yn cynnal teithiau dydd sydd o ddiddordeb i'r tenantiaid, fel mynd i’r theatr.    
Mae gan Newydd hefyd gylchlythyr tenantiaid i hysbysu a hysbysebu'r hyn sydd wedi digwydd yn y cynlluniau. Wrth gyfweld â thenantiaid, gwnaethant ddweud bod y cylchlythyr yn arfer bod ar bapur, ond mae bellach wedi mynd yn ddigidol. Nid oedd rhai o'r tenantiaid yn gwrthwynebu hyn, ond roedd rhai y cynhaliwyd cyfweliad â nhw yn dweud bod yn well ganddynt y fersiwn bapur, oherwydd nad oeddent yn hyddysg yn ddigidol.   
Gofynnir i denantiaid Newydd am eu barn ar y cymorth/gwasanaeth maen nhw'n ei dderbyn. 
Dangoswyd tystiolaeth, trwy gyfweliadau staff Teleofal, bod tenantiaid yn derbyn holiadur i'w lenwi ar ôl iddynt ddefnyddio'r larwm brys, yn gofyn iddynt am eu hadborth ynglŷn â'r gwasanaeth larwm. 


	Casgliad ac Argymhellion 

	· Mae gan denantiaid Cymdeithas Tai Newydd fynediad at My Newydd sy'n cynnwys gwybodaeth am ddigwyddiadau cyfranogi
· Mae Cynlluniau Tai Gwarchod yn cynnal boreau brecwast rheolaidd i annog rhyngweithio cymdeithasol 
· Mae Cymdeithas Tai Newydd yn rhoi cyfle i unrhyw denantiaid gymryd rhan yn eu prosiectau gardd 
· Mae Newydd yn cynnal gweithgareddau tymhorol i'w tenantiaid gymryd rhan ynddynt 
· Canfuwyd bod y larymau brys a'r larymau gwddf yn cael eu profi'n rheolaidd
· Gofynnir i denantiaid am eu hadborth ar ôl iddynt ddefnyddio'r larwm mewn sefyllfaoedd brys
· Mae tenantiaid Newydd yn cael yr wybodaeth ddiweddaraf am newidiadau a gweithgareddau sefydliadol trwy eu cylchlythyr tenantiaid. 
Argymhellion:
· Bod cylchlythyr tenantiaid Newydd ar gael ar ffurf bapur yn ogystal ag ar-lein i'r rheini nad ydynt yn gallu cael mynediad ato yn electronig. 



7. Diogelu
	Crynodeb o’r Canfyddiadau 

	Mae gan Gymdeithas Tai Newydd bolisïau a gweithdrefnau ar waith i helpu i ddiogelu, mae'r rhain yn cynnwys: 
Croeso i’ch Cartref Newydd
Polisi Byw’n Annibynnol
Polisi Tai â Chymorth 
Polisi Diogelu
Gweithdrefnau Diogelwch Tân 
Polisi Gwrth-dwyll 
Polisi Gwrthlwgrwobrwyaeth a Gwrthlygredd   
Polisi Cydraddoldeb ac Amrywiaeth
Cadarnhaodd Swyddogion Byw'n Annibynnol fod ganddynt fynediad at yr holl bolisïau a gweithdrefnau trwy fewnrwyd Cymdeithas Tai Newydd. 
Gofynnodd y Swyddog Monitro Contractau i gwrdd ag aelod o adran AD Newydd, i drafod ffeiliau staff i sicrhau bod yr holl wybodaeth sydd ganddynt ar gyfer eu haelodau o staff yn gywir ac yn gyfredol, fodd bynnag, nid oedd y Swyddog Monitro Contractau yn gallu cwrdd ag aelod o'r tîm AD. Dywedodd y Swyddog Monitro Contractau hefyd y gellid darparu'r wybodaeth angenrheidiol trwy e-bost, fodd bynnag, ni chafodd ymateb gan Newydd. Mae'n bwysig sicrhau bod yr holl wybodaeth yn cael ei storio a'i chofnodi'n gywir.  
Nid oedd y Swyddog Monitro Contractau yn gallu cadarnhau bod gan bob aelod o staff wiriad GDG cyfredol, fodd bynnag, yn ystod cyfweliadau staff cadarnhaodd pob aelod o staff fod ganddynt wiriad GDG cyfredol.  
Dangoswyd tystiolaeth trwy Weithredwyr Teleofal, a gafodd eu cyfweld, eu bod wedi derbyn cyfnod prawf 6 mis wrth gychwyn eu cyflogaeth.
Cadarnhaodd yr holl staff a gafodd eu cyfweld gan Swyddog Monitro Contractau Cefnogi Pobl, fod holl gofnodion tenantiaid yn cael eu cadw ar gronfa ddata sydd ond yn hygyrch i Swyddogion Byw'n Annibynnol a staff o'r ganolfan alwadau Teleofal. Nid oes unrhyw wybodaeth yn cael ei chadw mewn cypyrddau ffeilio gan eu bod i gyd yn cael eu storio'n electronig.   
Cadarnhaodd Swyddogion Byw'n Annibynnol fod manylion tenantiaid yn cael eu diweddaru os oes angen, neu pan fydd newid mewn amgylchiadau. Gwnaethant hefyd gadarnhau eu bod yn gwneud nodiadau dyddiol ar ffeiliau'r cleient pan fyddant wedi rhyngweithio ag ef.  
Cadarnhawyd trwy staff Teleofal a'r Swyddogion Byw'n Annibynnol bod y larymau brys yn cael eu profi'n rheolaidd.   
Yn ystod cyfweliadau'r Swyddog Byw'n Annibynnol, nodwyd eu bod yn cael cynnig 6 wythnos o gwnsela, os oes ei angen arnynt, ar ôl ymdrin â marwolaeth ar y safle. Er bod yr opsiwn yno, dywedodd y rheini y cynhaliwyd cyfweliad â nhw y gall yr amseroedd aros ar gyfer y gwasanaeth fod hyd at 3 mis. Er bod yr amseroedd aros yn hir, dywedodd y rheini y cynhaliwyd cyfweliad â nhw eu bod yn gwybod os oes angen iddynt siarad â rhywun am sut maen nhw'n teimlo, ar ôl ymdrin â'r math hwn o sefyllfa, yna gallant siarad â'u tîm a'u rheolwr llinell sydd bob amser yn gefnogol.   
Cadarnhawyd bod y larymau yn yr ardaloedd cymunedol a'r rheini ym mhob fflat yn cael eu profi'n rheolaidd. 
Mae staff yn derbyn larwm brys mewn achos o argyfwng.
 

	Casgliad ac Argymhellion 

	· Mae gan holl staff Cymdeithas Tai Newydd fynediad at yr holl bolisïau a’r gweithdrefnau ar eu mewnrwyd 
· Cadarnhawyd nad yw staff Cymdeithas Tai Newydd yn ymgymryd â chyfnod prawf 
· Cadarnhawyd gan Weithredwyr y Ganolfan Alwadau Teleofal fod staff newydd yn ymgymryd â chyfnod prawf 6 mis 
· Mae pob cofnod tenant yn cael ei gadw'n ddiogel ar gronfa ddata sydd ond yn hygyrch i aelodau staff priodol  
· Canfuwyd bod y larymau brys yn cael eu profi'n rheolaidd
· Canfuwyd bod gan y Swyddogion Byw'n Annibynnol fath o offer larwm panig ar gyfer sefyllfaoedd a allai fod yn ymosodol/agored i niwed.   
Argymhellion:
· Bod Newydd yn cadarnhau cofnodion staff gyda'r Swyddog Monitro Contractau, gan gynnwys prawf o GDG. 



8. Gwerthuso ansawdd i sicrhau y gall y gwasanaeth gyflawni amcanion
	Crynodeb o’r Canfyddiadau 

	Cadarnhaodd tenantiaid eu bod yn teimlo eu bod yn gallu mynegi unrhyw bryderon maen nhw'n eu teimlo am y gwasanaeth, a dywedodd bod y Swyddog Byw'n Annibynnol bob amser ar gael i siarad â nhw pan fo angen.   
Cadarnhaodd tenantiaid fod y Swyddogion Byw'n Annibynnol a staff y ganolfan alwadau Teleofal yn gyfeillgar ac yn gymwynasgar pan oeddent eu hangen.
Dywedodd staff y cynhaliwyd cyfweliad â nhw yn y ganolfan alwadau Teleofal, fod holiadur yn cael ei anfon at y tenant bob tro y maent yn derbyn galwad larwm brys, yn gofyn a yw’n hapus â'r gwasanaeth a dderbyniodd. Mae holiadur hefyd yn cael ei anfon bob blwyddyn ar ben-blwydd y tenant.  
Dywedodd staff Newydd a'r ganolfan alwadau Teleofal os nad ydyn nhw'n gallu datrys problem i denant yna gallant gysylltu â'u rheolwr llinell am gymorth i ymdrin â'r mater, a cheisio gweithio gyda'i gilydd i gael canlyniad cadarnhaol. 
Dywedodd staff Newydd nad ydynt yn cael eu goruchwylio’n rheolaidd gan eu rheolwr llinell, ond maen nhw'n gwybod y gallant gysylltu ag ef os bydd angen. Er bod staff wedi dweud nad oeddent yn cael eu goruchwylio’n rheolaidd, dywedon nhw eu bod yn cael cyfarfodydd tîm misol gyda'u rheolwr, lle gallant drafod unrhyw faterion a allai fod ganddynt.
Pan ofynnwyd a oedd rheolwyr llinell yn cynnal arfarniadau blynyddol gyda'u staff, cafwyd atebion cymysg; gyda rhai aelodau o staff yn dweud eu bod nhw'n cael eu cynnal, wrth i eraill ddweud nad oeddent yn siŵr a oeddent yn cael eu cynnal.
Yn ystod y cyfweliadau gyda staff Newydd a Teleofal, dangoswyd tystiolaeth eu bod yn ymwybodol o'r polisi cwynion a sut mae unrhyw gwynion yn cael eu datrys.  


	Casgliad ac Argymhellion 

	· Cadarnhaodd tenantiaid eu bod yn teimlo eu bod yn gallu mynegi unrhyw bryderon maen nhw'n eu teimlo am y gwasanaeth 
· Os yw'r larwm yn cael ei ddefnyddio mewn argyfwng, anfonir holiadur at denant i ofyn am ei farn ar y gwasanaeth mae wedi’i dderbyn 
· Cadarnhaodd staff eu bod yn ymwybodol o weithdrefn gwyno Newydd  
· Nid yw staff yn cael eu goruchwylio’n rheolaidd 
· Mae staff yn ansicr a yw arfarniadau blynyddol yn cael eu cynnal ai peidio
· Cynhelir cyfarfodydd tîm yn fisol 
· Argymhellion:
· Bod staff yn cael eu goruchwylio’n rheolaidd gan eu rheolwyr llinell
· Bod rheolwr llinell yn cynnal arfarniadau blynyddol gyda'u staff 


	9 (i) Crynodeb o’r Adborth gan y Rhanddeiliaid

	Mae gan Gymdeithas Tai Newydd berthynas waith dda gyda'r Tîm Cefnogi Pobl.    
Mae Cymdeithas Tai Newydd yn darparu cofnodion monitro canlyniadau i'r tîm yn rheolaidd.   


	9 (ii) Crynodeb o’r Adborth gan y Defnyddwyr Gwasanaeth

	Dywedodd yr holl denantiaid y cynhaliwyd cyfweliad â nhw eu bod yn hapus â'r gwasanaeth larwm, a dywedon nhw eu bod yn teimlo'n fwy abl i fyw'n annibynnol gan wybod bod ganddyn nhw larwm, mewn achos o argyfwng. Mae tenantiaid yn fodlon â'r amser ymateb o'r larymau ac wedi nodi bod y Swyddogion Byw'n Annibynnol a'r staff Teleofal sy'n ateb y larymau yn gyfeillgar ac yn gymwynasgar.  


	9 (iii) Crynodeb o’r Adborth gan y Staff

	Roedd Swyddogion Byw'n Annibynnol a staff Teleofal y cynhaliwyd cyfweliad â nhw yn gallu rhoi esboniad da o'u rôl i'r Swyddog Monitro Contractau. Roedd pob aelod y cynhaliwyd cyfweliad â nhw wedi bod yn eu rolau ers sawl blwyddyn. Roedd staff hefyd yn gallu esbonio i'r Swyddog Monitro Contractau am yr hyfforddiant yr oeddent wedi'i gwblhau. Ni chafwyd tystiolaeth o hyd trwy wiriadau ffeiliau, oherwydd nad oedd y Swyddog Monitro Contractau yn gallu cael yr wybodaeth angenrheidiol.  
Nid yw staff Newydd yn cael eu goruchwylio’n rheolaidd gan eu rheolwr llinell, ac nid oedd rhai o'r staff y cynhaliwyd cyfweliad â nhw yn gallu cadarnhau a oedd arfarniadau blynyddol yn cael eu cynnal â nhw ai peidio. Nid oedd y Swyddog Monitro Contractau yn gallu cadarnhau a oedd hyn yn gywir trwy wiriadau ffeiliau staff. 
Mae staff Newydd yn cael cyfarfodydd tîm misol gyda'r tîm ehangach a'u rheolwr llinell. 



10. CRYNODEB/CASGLIADAU
Mae gwasanaeth larwm Cymdeithas Tai Newydd yn darparu gwerth da am arian ac yn effeithiol yn yr hyn y mae'n ei wneud.   
Mae polisïau a gweithdrefnau ar waith i sicrhau diogelwch personol a chymunedol. 
Mae'r gwasanaeth larwm brys yn addas ar gyfer tenantiaid ag anghenion unigol, a gellir ei actifadu 24 awr y dydd, 7 diwrnod yr wythnos.   Mae tenantiaid yn teimlo'n fwy abl i fyw'n annibynnol oherwydd bod ganddynt y gwasanaeth larwm.  
Mae pob tenant yn derbyn Croeso i Gymdeithas Tai Newydd - Croeso i'ch Cerdyn Cartref Newydd sy'n cynnwys gwybodaeth werthfawr a chynghorion craff i'r defnyddiwr gwasanaeth gynnal eu tenantiaeth.  
Pan fydd y larwm brys yn cael ei actifadu, cymerir y camau priodol ar unwaith, ac mae'r teulu/cysylltiadau brys yn cael eu hysbysu. Os nad yw'r Swyddog Byw'n Annibynnol ar ddyletswydd pan fydd sefyllfa'n codi, bydd y gweithredwr Teleofal yn rhoi gwybod iddo am y digwyddiad pan fydd yn dychwelyd i'r gwaith. 
Mae tenantiaid yn derbyn holiadur gan Teleofal pan fydd y larwm brys wedi'i actifadu. Maent hefyd yn derbyn holiadur bob blwyddyn. 
Mae Newydd yn cynnal digwyddiadau cyfranogiad rheolaidd i'w tenantiaid gymryd rhan ynddynt. Mae'r gweithgareddau ar y safle ac yn y gymuned, gan alluogi'r tenantiaid i fod yn weithgar yn gymdeithasol. 
Mae'r larymau yn cael eu profi'n rheolaidd i sicrhau eu bod yn gweithio'n effeithiol.
Mae gan Gymdeithas Tai Newydd bolisïau a gweithdrefnau cynhwysfawr ar waith i helpu i ddiogelu. Mae'r holl bolisïau a gweithdrefnau ar gael i staff drwy fewnrwyd Cymdeithas Tai Newydd. 
Mae pob cofnod tenant yn cael eu storio'n electronig ac yn cael eu diweddaru'n rheolaidd. 
Mae Swyddogion Byw'n Annibynnol yn derbyn larwm brys ar gyfer amddiffyniad personol, oherwydd eu bod yn gweithio’n unigol.
Mae Teleofal yn anfon holiaduron at ddefnyddwyr gwasanaeth ar ôl i'r larymau brys gael eu hactifadu i gasglu adborth.  
Mae sawl argymhelliad wedi'u gwneud isod at ddibenion gwella'r gwasanaeth: 
Argymhellion
	Argymhellion
	Amserlen 

	· Bod y polisi a'r weithdrefn sydd ar goll y gofynnwyd amdanynt gan y Swyddog Monitro Contractau yn cael eu cyflwyno i'w hadolygu.
· Bod yr holl bolisïau a’r gweithdrefnau yn cael eu hadolygu mewn modd amserol. 

	O fewn 3 mis i'r adroddiad hwn 

	· Sicrhau bod yr holl larymau SOS yn gweithio a'u bod yn cael eu gwirio'n rheolaidd am resymau diogelwch.

	Ar unwaith

	· Sicrhau bod gan bob cynllun staff ar y safle o ddydd Llun i ddydd Gwener 9am-5pm yn unol â'r contract.

	O fewn 3 mis i'r adroddiad hwn 

	· Bod cylchlythyr tenantiaid Newydd ar gael ar ffurf bapur yn ogystal ag ar-lein i'r rheini nad ydynt yn gallu cael mynediad ato yn electronig. 

	O fewn 6 mis i'r adroddiad hwn 

	· Bod Newydd yn cadarnhau cofnodion staff gyda'r Swyddog Monitro Contractau, gan gynnwys prawf o GDG. 

	Ar unwaith

	· Bydd pob aelod o staff yn cael eu goruchwylio’n rheolaidd
· Cynhelir arfarniadau blynyddol gyda phob aelod o staff

	O fewn 3 mis


Monitro yn y Dyfodol
Bydd yr adolygiad nesaf yn cael ei gynnal tua 36 mis ar ôl yr adolygiad hwn.
Cydnabyddiaeth
Hoffai Tîm Cefnogi Pobl Cyngor Bro Morgannwg gydnabod cydweithrediad Cymdeithas Tai Newydd a chanolfan alwadau Teleofal Caerdydd yn ystod y broses adolygu dros dro, a werthfawrogwyd yn fawr.

